
It-tielet titlu tal-ewwel parti tal-EZortazzjoni Apostolika Verbum Domini jithaddet fuq

l-Interpretazzjoni tal-Iskrittura (numri 29 - 49). Is-Sinodu tal-Isqfijiet tal-2008 hass il-

bzonn li jiddiskuti fit-tul din il-kwistjoni u 1-Papa, f'din 1-EZortazzjoni, ried jaghti twegiba

ghad-diversi mistogsijiet li spiss naghmlu I-Insara fuq il-kif ghandna naqraw u ninterpretaw

1-Iskrittura Mqaddsa. Dan
anke minhabba I-fatt li
spiss irridu nhabbtu wi¢¢na
ma’ diversi membri ta’

setet insara li jippruvaw
jinterpretaw l-Iskrittura
bkriterji u principji li
mhumiex ghal kollox
tajbin u li nfatmu sewwa
mit-tradizzjoni hajja tal-
Knisja Universali. Halli
ngibu quddiem ghajnejna
xi prin¢ipji fundamentali li
jitkellem fughom il-Qdusija
Tieghu Benedittu XVI fdin
1-Ezortazzjoni Appostolika.

Dei Verbum 12

Qabel ma naraw fil-qosor
dawn il-prin¢ipji, nahseb

li jkun tajjeb jekk ingibu
quddiem ghajnejna dak li
1-Koncilju kien kiteb fuq
l-Interpretazzjoni tal-
Iskrittura fil-Kostituzzjoni
Dommatika fuq ir-
Rivelazzjoni Divina numru
12.

“Billi Alla fl-Iskrittura
Mqaddsa tkellem permezz

ta’ bniedem u bi kliem
il-bnedmin, min ifisser
l-Iskrittura Mqaddsa, biex
jithem sewwa dak li Alla ried
igharrafna, ghandu jfittex
battenzjoni x'fehmu jfissru
l-kittieba sagri u x’ghogbu
Alla jgharrafna bi kliemhom”

“Biex insibu l-intenzjoni
tal-kittieba sagri ghandna
naghtu kas ukoll, fost hwejjeg
ohra, tal-forom letterarji.
Ghaliex il-verita titqieghed
quddiemna u titfissrilna
b'modi differenti, skont jekk
it-test ikunx ta’ storja jew

ta’ profezija jew xi forma

poetika jew forom ohra ta’
espressjoni. Jehtieg mela li
l-interpretu jfittex is-sens

li 1-kittieb sagru ried ifisser
f¢irkustanzi determinati,
skont il-kundizzjoni ta
zmienu u tal-kultura tieghu
permezz tal-forom letterarji
uzati f'dak iz-zmien. Ghaliex
biex tithem sewwa dak li
1-kittieb sagru ried ighid
bil-kitba, ghandna noqoghdu
attenti sew ghall-manjieri kif
kienu soltu jithmu jew ifissru
rwiehhom jew jirrakkuntaw
in-nies fiz-zmien tal-kittieb
sagru kemm ghall-mod

kif kienu jgibu ruhhom
bejniethom il-bnedmin f'dak
iz-zmien”.

Imma, billi I-Iskrittura
Mgaddsa ghandha tinqara

u tkun interpretata bl-
ghajnuna tal-istess Spirtu
s-Santu li permezz tieghu
nkitbet, biex wiehed isib
sewwa s-sens tat-testi
mgqaddsa ghandu jhares,
mhux banqas diligenza,

ghal dak li hemm migbur
fl-Iskrittura kollha u ghall-
unita taghha, u jzomm ukoll
kif jixraq quddiem ghajnejh
it-tradizzjoni hajja tal-Knisja
kollha u tal-analogija tal-
fidi. Huwa xoghol tal-ezegeti
li jaghtu sehemhom skont
dawn ir-regoli biex is-sens
tal-Iskrittura Mqaddsa
jinftiehem u jitfisser ahjar,

u hekk bi studji f¢ertu sens
preparatorji jista’ jimmatura
ruhu I-gudizzju tal-Knisja.
Dak li ntqal s’issa fuq kif
ghandna ninterpretaw
l-Iskrittura fl-ahhar huwa
suggett ghall-gudizzju tal-
Knisja li taqdi d-dmir u

l-ministeru taghha gej minn
Alla u thares u tinterpreta
1-Kelma ta’ Alla”.

Il-Knisja: il-kuntest vitali
ghall-interpretazzjoni
tal-Iskrittura.

L-interpretazzjoni awtentika
tal-Iskrittura Mqaddsa

trid necessarjament issir
fil-kuntest vitali tal-fidi

u tal-hajja tal-Knisja. II-
Papa jikkwota d-Duttur
Frangiskan San Bonaventura
li jistqarr li minnghajr id-
don tal-fidi mghandniex
ic-cavetta biex nifthu berah
l-Iskrittura: “Dan huwa
l-gharfien ta’ Gesu Kristu li
minnu, bhal xmara, tohrog
ic-certezza u l-gharfien ta’
kollha kemm hi I-Iskrittura
Mgqaddsa. Ma nistghux naslu
ghall-gharfien ta’ dik il-verita
jekk mghadniex il-fidi fi
Kristu, li hija d-dawl, il-bieb
u s-sies ta’ kollha kemm hi
l-Iskrittura”

Il-kuntest vitali ghall-
interpretazzjoni tal-Iskrittura
hija I-hajja tal-Knisja. Dan
il-kriterju fundamentali
ghall-interpretazzjoni tal-
Iskrittura johrog min-natura
stess tal-Iskrittura ul-mod
ta’ kif din l-istess Skrittura
ssawret. Jekk hija 1-fidi u
1-hajja tal-poplu ta’ Alla li
serviet bhala kuntest vitali
tal-awturi sagri, dagshekk
iehor hija I-fidi u I-hajja
tal-Knisja, il-poplu 1-gdid ta’
Alla, 1i jrid ikun il-kriterju
awtentiku ta’ kif ghandha
tinqara u tigi interpreta
l-Iskrittura Mqgaddsa. Il-
Kon¢ilju Vatikan II, fil-



Kostituzzjoni Dommatika
fuq ir-Rivelazzjoni Divina
numru 12 kien sahagq:
“L-Iskrittura Mqaddsa trid
tinqara u tigi interpretata
fid-dawl tal-istess Spirtu
s-Santu li nebbahha”. Mela,
fil-Knisja, kulhadd ghandu
jersaq lejn l-Iskrittura bhala
1-Kelma ta’ Alla mwassla
lilna permezz ta’ kelmet
il-bniedem. Il-Bibbja stess
tistqarr fil-fatt: “Lil-ebda
profezija tal-Iskrittura ma
ghandu hadd ifissirha minn
rasu. Ghax qatt ma kien li
xi profezija giet mir-rieda
tal-bniedem; imma, meta
l-bnedmin tkellmu f’isem
Alla, dan ghamluh ghax
kienu mqanglin mill-Ispirtu
s-Santu” (2Pt 1, 20-21). Hija
1-fidi tal-Knisja li taghraf
fil-Bibbja I-Kelma ta’ Alla.
Huwa l-Ispirtu s-Santu li
jaghti l-hajja lill-Knisja,

li jaghtiha 1-qawwa biex
tinterpreta l-Iskrittura
bawtorita. Il-Bibbja hija
1-Ktieb tal-Knisja u l-post
essenzjali li ghandha fil-
hajja tal-Knisja tnissel
l-interpretazzjoni genwina u
awtentika.

Fdan il-kuntest il-Papa
jfakkarna f’parir siewi li

kien jaghti San Girolmu, li
kien jinsisti li 1-Bibbja hija
lehen il-poplu pellegrin ta’
Alla uli fi hdan il-fidi ta’ dan
il-poplu biss nistghu nithmu
l-Iskrittura: 1i ma nistghux
naqraw l-Iskrittura wahedna.
Ma nistghux naqraw
l-Iskrittura miftumim mill-
fidi u I-hajja tal-Knisja. Min
jaqra l-Iskrittura wahdu spiss
isib ruhu wi¢¢u mal-hajt u
facli naqghu fl-izball. Il-Papa
jistqarr: “Il-Bibbja nkitbet
mill-Poplu ta” Alla ghall-
Poplu ta’ Alla, imnebbha

mill-Ispirtu s-Santu. Huwa
biss f’komunjoni mal-Poplu
ta’ Alla li nistghu flimkien
nidhlu fil-qalba tal-verita

li Alla nnifsu jixtieq
jghaddielna” Ghalhekk

kull interpretazzjoni
awtentika tal-Bibbja trid
tkun f’armonija mal-fidi
tal-Knisja Kattolika. Kull
interpretazzjoni tal-Iskrittura
trid tkun necessarjament
imlaggma wkoll fil-fidi u
fil-hajja nisranija mghixha.
Hu ghalhekk ukoll li “is-
smigh tal-Kelma ta’ Alla
tnissel u tkattar il-komunjoni
ekklezjali fost dawk kollha li
jimxu bil-fidi” (30).

L-Interpretazzjoni
tal-Iskrittura skont
il-Kon¢ilju Vatikan II

Wara li I-Papa jaghti sintesi
ta’ kif il-Knisja harset lejn

il-metodu storiku-kritiku
ghall-interpretazzjoni tal-
Iskrittura f'dawn l-ahhar
tmenin sena, fin-numru 34
tal-Ezortazzjoni hu jerga’
jipproponi l-principju ta’
interpretazzjoni propost
mill-Kon¢ilju Vatikan II
(Dei Verbum, 12): “Billi
Alla fl-Iskrittura Mqaddsa
tkellem permezz ta’ bniedem
u bi kliem il-bnedmin, min
ifisser 1-Iskrittura Mqaddsa,
biex jithem sewwa dak li
Alla ried igharrafna, ghandu
jfittex battenzjoni x'fehmu
jfissru l-kittieba sagri u
xghogbu Alla jgharrafna

bi kliemhom”. II-Konc¢ilju
jinsisti fuq l-importanza
tal-mod kif kitbu l-awturi
sagri (forom letterarji) u
l-kuntest storiku li fih kitbu
bhala elementi bazici biex
wiehed jasal jithem dak li
huma riedu jghaddulna. Fl-
istess hin, ghaliex l-Iskrittura
trid tigi moqrija u mithuma
fl-istess Spirtu li fiha inkitbet,
il-Kon¢ilju insista fuq tliet
kriterji fundamentali biex
tigi apprezzata d-dimensjoni
divina tal-Bibbja. Il-Papa
jaghtina dawn it-tliet kriterji:

1. It-test bibliku jrid jigi
interpretat battenzjoni
ghall-unita tal-Iskrittura
kollha kemm hi, dik li
llum tissejjah ‘esigezi
kanonika.

2. Wiehed irid izomm
quddiem ghajnejh il-mod
ta’ kif il-Knisja interpretat
I-Iskrittura matul is-
sekli, dik li tissejjah
‘it-Tradizzjoni hajja tal-
Knisja.

3. Wiehed irid jirrispetta
dak li emmnet il-Knisja
sa mill-bidu taghha u li
tissejjah ‘l-analogija’ jew
ir-regola ‘tal-fidi’
Dawn it-tliet kriterji
fundamentali jghinu ghall-
interpretazzoni awtentika
tal-Iskrittura Mqaddsa.
Dan ghaliex jghinu biex
wiehed jistudja bmod
xjentifiku 1-kotba biblici,
studju xjentifiku li ma jqisx
1-Iskrittura biss bhala test
miktub biss fil-passat, imma
bhala kitba hajja, test haj
miktub anke ghallum u
milqugh bil-fidi hajja tal-
Knisja. L-Iskrittura li tigi
studjata bkriterji xjentifici
u storici trid issahhah il-fidi
tal-Knisja li, imlaggma
fl-istorja tal-poplu ta’ Alla,
temmen li Alla dahal fl-
istorja vera tal-bnedmin u
jibqa’ ikellem il-bniedem
tal-lum bdawn l-interventi
stori¢i u bawn l-esperjenzi
ta’ fidi migbura fil-Kotba
Mgqaddsa.

Hu f'dan il-kuntest, jistqarr
Benedittu XVT1, li allura
l-Iskrittura ssir anke ‘r-ruh
tat-teologija. Teologija li
trid tigi ezistenzjalment
imlagqma fl-Iskrittura u
fl-interpretazzjoni ekklezjali
taghha.

Inharsu lura biex
nimxu’l quddiem

Interpretazzjoni tajba tal-
Iskrittura Mqaddsa trid
tikber billi 1-Knisja thares
ftit lura lejn il-mod ta’ kif
Missirijiet il-Knisja qraw u
interpretaw il-Kotba Biblici.

Dan anke meta niftakru li
ma kellhomx I-ghejun storici
u filologici li ghandhom
l-ezegeti tal-lum.

Hawnhekk il-Papa jfakkarna
kif Missirijiet il-Knisja u
l-ezegeti medjevali kienu
jiddistingwu bejn is-sens
litterali u s-sens spiritwali
tal-Iskrittura (37). Kull
interpretazzjoni tal-Iskrittura
trid titlaq mis-sens litterali,
kif jistqarr San Tumas
fAkwinu, u trid tkun

dejjem imlagqma fil-fidi.
Interpretazzjoni li mbaghad
trid necessarjament tmiss
il-kontenut tal-fidi, il-

hajja morali, jigifieri kif
wiehed jghix, u t-twettiq
tat-tama fid-destin ahhari
ta’ kull bniedem. Kull
interpretazzjoni trid
tittaggam necessarjament
fil-fidi taghna fil-prezent.
Kull interpretazzjoni tal-
Iskrittura tkompli tgharrafna
li 1-Kelma ta’ Alla hija hajja,
giet miktuba ghalina llum.
Kull interpretazzjoni tal-
Iskrittura, bhala process
vitali, trid titlaq mill-Kelma
miktuba ghall-esperjenzi
veri tal-hajja konkreta
taghna, ghall-hajja gdida
skont I-Ispirtu li r¢evejna fil-
Maghmudija taghna.

Fid-dawl ta’ dan il-Papa
Benedittu jitkellem fuq

tliet affarijiet importanti.
Ifakkarna fl-ghaqda
intrinsika tal-Iskrittura
Mqaddsa. Anke jekk il-
Bibbja hija gabra ta’ kotba,
gabra ta’ dokumenti u testi

li ssawru u nkitbu matul
medda ta’ mijiet ta’ snin, fiha



hemm ghaqda li tohrog mill-
verita li dawn huma I-Kelma ta’
Alla. Kelma ta’ Alla li tisfidana
u kontinwament issejhilna
ghall-konverzjoni. II-kelmiet
ta’ Ugo ta’ San Vitor idawluna:
“L-Iskritturi kollha huma ktieb
wiehed, u dan il-ktieb wiehed
jitkellem minn Kristu u jsib il-
milja tieghu fi Kristu”

I1-Papa jfakkarna fuq ir-
relazzjoni li tghaddi bejn it-
Testment il-Qadim u t-Testment
il-Gdid. Huwa t-Testment
il-Gdid li jilga’ t-Testment il-
Qadim bhala ‘Kelma ta’ Alla’ u
1-Mewt u I-Qawmien tal-Mulej
Gest huma megjusa bhala
l-milja u t-twettiq tat-Testment
il-Qadim. L-Insara qraw u
jagraw it-Testment il-Qadim
fid-dawl ta’ Kristu. Jinterpretaw
il-Kotba tat-Testment il-Qadim
bmod Kristologiku. San Girgor
il-Kbir jistqarr tajjeb meta jghid:
“Dak li wieghed it-Testment
il-Qadim, urih it-Testment
il-Gdid; dak li wiehed ihabbar
b'mod mohbi, l-iehor ihabbru
prezenti. It-Testment il-Qadim
huwa profezija tat-Testment
il-Gdid; 1-ahjar kummentarju
tat-Testment il-Qadim huwa
t-Testment il-Gdid.

I1-Papa mbaghad jghid

kelma fuq it-testi ‘oskuri’ tal-
Iskrittura, testi li jista’ jkun
jiskandalizzawna ghax ikunu
vjolenti u immorali. I1-Papa
ifakkarna li Alla irrivela lilu
nnifsu u I-pjan tieghu fl-
istorja bmod progressiv. Ma
niskantawx jekk f’xi testi antiki
l-idea ta’ Alla u tal-pjan tieghu
huma hafna 'l boghod mir-
rivelazzjoni li nsibu fil-Gdid
Testment. Dawn huma testi

li jikkonfermaw kemm Alla
verament dahal fl-istorja u
kemm tassew ir-rivelazzjoni
saret ftit ftit. Huma testi li
jirriflettu I-ewwel passi tar-
rivelazzjoni ta’ Alla u tal-pjan
salvifiku tieghu. Testi ‘oskuri’ li
mghandhomx ifixkluna imma li
ghandna nkomplu nithmuhom
ukoll fid-dawl ta’ Kristu.

L-Interpretazzjoni
fundamentalista
tal-Iskrittura Mqaddsa

Fin-numru 44 tal-Ezortazzjoni
Appostolika I-Papa jitkellem

fuq l-interpretazzjoni
fundamentalista tal-Iskrittura
Mgaddsa. Kienu bosta l-membri

L-ART IMQADDSA #* LuLju

- SETTEMBRU 2011 % 33



tas-Sinodu tal-Isqfijiet li kienu tkellmu
fuq dan fl-interventi taghhom. Il-Papa
jfakkar fil-linji gwida li kienet tat il-
Kummissjoni Biblika Pontifi¢ja fid-
ent L-Interpretazzjoni tal-Bibbja
isja. Il1-Papa hawnhekk jaghzel
1 kelma fuq id-diversi metodi
rpretazzjoni li ma jirrispettawx
nticita tat-test bibliku
imma jippreferu interpretazzjoni
suggettiva u arbitrarja. Dan jissejjah
litteralizmu: huwa karatteristika
talsfiindamentalizmu bibliku li spiss
iftuh ghall-interpretazzjoni
a u li tigi manipulata biex
ti-ekklezjali. I1-Kummissjoni
Pontifi¢ja kienet stqarret: “II-
a bazika tal-interpretazzjoni
nentalista hi li, meta tirrifjuta
tiehu f’konsiderazzjoni l-karattru
toriku tar-rivelazzjoni biblika, issir
inkapaci li tilqa’ anke I-verita shiha
tal-Inkarnazzjoni. Fil-kuntest tar-
relazzjoni ma’ Alla, il-fundametalizmu
jahrab mir-realta ta’ qrubija tad-divin
mal-uman...ghal din ir-raguni hemm
it-tendenza li tqis it-test bibliku dags
li kieku gie dettat kelma b’kelma
spirtu. Ma taghrafx li |-Kelma
giet espressa bil-lingwagg u
ssjonijiet ikkondizzjonati miz-
et differenti”. Il-Kristjanezmu,
nda l-ohra, jara fil-kelmiet
LMA nnifisha, il-Logos, il-Verb
a li jirrivela l-misteru tieghu fil-
olessita tal-istorja umana.

I1-Papa jistqarr li t-twegiba ghall-
interpretazzjoni fundamentalista
tal-Iskrittura hija l-interpretazzjoni tal-
fidi. Dan il-mod ta interpretazzjoni,
ipprattikat mill-Knisja fit-Tradizzjoni
hajja tal-Knisja, tfittex il-verita li ssalva
ghan-nisrani u ghall-Knisja. Taghraf
il-valur storiku tat-tradizzjoni biblika
u s-sens haj tal-Iskrittura ghall-prezent
ta’ kull min jemmen minghajr ma
tinjora il-medjazzjoni umana tal-Kelma
mnebbha u I-forom letterarji taghha.

